
				এই পাতাটির মুদ্রণ সংশোধন করা প্রয়োজন। 
অমৃতস্য পুত্রাঃ
আজি গিয়েছিলাম তো শঙ্করদের বাড়ী-ওদের কথাবার্ত্তা শুনে ভাবভঙ্গী দেখে কেমন মনে হল, আমরা ও বাড়ীতে যাই, এটা ওরা পছন্দ করে না।”
“তার মানে ওরা তোমায় অপমান করেছে ?”
“অপমান আবার কে করবে ? ওদের চালচলন দেখে কথাটা আমার মনে হল, এইমাত্র।”
“এমনি ও কথা মনে হবে কেন ? নিশ্চয় তোমাকে অপমান করেছে মা, তুমি লুকোচ্ছি।”
বিব্রত সাধনা এবার বিরক্ত হইয়া বলিলেন, “বাবারে বাবা, তোর সঙ্গে আর পারি না। অনু, একটা কথা বললে কৈফিয়ৎ দিতে দিতে প্রাণান্ত । • অপমান করেছে তো বেশ করেছে, তোর কি ? তুই আর ওদের বাড়ী যাস না, তাতেই হবে। বক বক না করে খা তো এখন।'
সুতরাং পরদিন সকালেই অনুপম শঙ্করের বাড়ী গেল। কারও সঙ্গে কথা না বলিয়া গান্তীর মুখে সন্তুকে জিজ্ঞাসা করিল, ‘তরঙ্গ কোথায় রে সন্তু ?”
ংবাদ দিতে সন্তু তেমন পটু নয়। তবু অনুপম বুঝিতে পারিল যে, কাল বিকালে এক সময় তরঙ্গ নিজের ঘরে দরজা বন্ধ করিয়াছিল, এখন পর্যন্ত দরজা খুলিয়া বাহিরে আসে নাই, হাজার ডাকাডাকিতেও না। ’

